
Shri Nrisimhamangalanavaratnamalikakhyam

ಶ್ರೀನೃಸಿಂಹಮಂಗಲನವರತ್ನಮಾಲಿಕಾಖ್ಯಂ

(ಕೀರ್ತಿಶೇಷ ಸಾಂಖ್ಯತೀರ್ಥ ಶ್ರೀ.ಜಗ್ಗೂ.ವೇಂಕಟಾರ್ಯರಚಿತಂ)
ಓಂ ಮಂಗಲಂ ಸ್ತಂಭಡಿಂಭಾಯಮಂಗಲಂ ಮೃತ್ಯುಮೃತ್ಯವೇ .

ಮಂಗಲಂ ರೌದ್ರರೂಪಾಯ ನರಸಿಂಹಾಯಮಂಗಲಂ ..೧..

ಹಿರಣ್ಯಕಶಿಪುಂ ಹತ್ವಾ ದೈತ್ಯೇಂದ್ರಂ ದೇವಕಂಟಕಂ .

ಜಗದ್ರಕ್ಷಣಧುರ್ಯಾಯ ಜಗದ್ಬೀಜಾಯಮಂಗಲಂ ..೨..

ಪ್ರಹ್ಲಾದಸ್ತುತಿಸಂತುಷ್ಟಪ್ರಸನ್ನನಿಜಮೂರ್ತಯೇ .

ವರದಾಽಭಯಹಸ್ತಾಯ ವರದಾಯ ಚಮಂಗಲಂ ..೩..

ಖರಾಗ್ರೈರ್ವಜ್ರಸಂಸ್ಪರ್ಶೈರ್ನಖರೈಃ ಶತ್ರುದಾರಿಣೇ .

ತೀಕ್ಷ್ಣದಂಷ್ಟ್ರಾಯ ತತ್ತ್ವಾಯರ್ತಾಕ್ಷ್ಯ ವಾಹಾಯಮಂಗಲಂ ..೪..

ನರಕಂಠೀರವಾಽಽಕಾರ ವ್ಯಕ್ತಾತ್ಯುಗ್ರವಿಭೂತಯೇ .

ಮೃಗೇಂದ್ರಾಯ ನರೇಂದ್ರಾಯ ದೈವತೇಂದ್ರಾಯಮಂಗಲಂ ..೫..

ಕಿರೀಟಹಾರಕೇಯೂರಕುಂಡಲಾಲಂಕತಾಯ ಚ .

ಕೋಟಿಸೂರ್ಯಪ್ರಕಾಶಾಯ ದೇವಸಿಂಹಾಯಮಂಗಲಂ ..೬..

ತ್ರಿಯುಗಾಯ ತ್ರಿಪೃಷ್ಠಾಯ ತ್ರಿಗುಣಾಯ ತ್ರಿಮೂರ್ತಯೇ .

ನರಕೇಸರಿರೂಪಾಯ ಲಕ್ಷ್ಮೀಲೋಲಾಯಮಂಗಲಂ ..೭..

ಮತ್ಸ್ಯಕಚ್ಛಪವಾರಾಹರಾಮವಾಮನಮೂರ್ತಯೇ .

ರಾಮಕೃಷ್ಣಾತ್ಮನೇ ಬೌದ್ಧಕಲ್ಕಿಸಿಂಹಾಯಮಂಗಲಂ ..೮..

ಸರ್ವಬೀಜಾಯ ಸತ್ಯಾಯ ಸರ್ವಾಧಿಷ್ಠಾನಮೂರ್ತಯೇ .

ಸರ್ವೇಶ್ವರಾಯ ಸರ್ವಸ್ಮೈ ಸತ್ಯಸಿಂಹಾಯಮಂಗಲಂ ..೯..

ಮಂಗಲಾಽಽಶಾಸನಪರೈರ್ಮದಾಽಽಚಾರ್ಯ ಪುರೋಗಮೈಃ .
ಸರ್ವೈಶ್ಚ ಪೂರ್ವೈರಾಚಾರ್ಯೈಃ ಸತ್ಕೃತಾಯಾಸ್ತು ಮಂಗಲಂ ..೧೦..

ಇತಿ ಜಗ್ಗೂ. ವೇಂಕಟಾರ್ಯರಚಿತಂ ಶ್ರೀನೃಸಿಂಹಮಂಗಲನವರತ್ನಮಾಲಿಕಾಖ್ಯಂ
ಸಂಪೂರ್ಣಂ .

